
AUKERATU EGIN BEHAR

Castrok garbi aitortu du berriki:
hamar miloi tonelada “zafra” (azu-
krezko kafabera) behar ziren bil-
du, eta ez da kopuru hori lortu.
Hori dela-ta, Castrok bere burua
agintaritzatik baztertzea proposatu
du; eta denak ez bide dira hitz oze-
nak izan: Cubako gobernua kinka
gaiztoan dago, eta beste bide bat
aukeratu beharretan. Hauxe omen
da egia,

Bi artikulu bikain eman dituzte
argitara aste honetan V. Ochetto-k
eta K. S. Karol-ek.

Gure artean sinistu ohi denaren
kontra, hau dio Ochetto-k: “Euro-
pako zenbait intelektualek besterik
pentsatu arren, goitik beherako eta
aski larderiazko egitura bat du Cu-
bako aginteak. Dumont-ek idatzi
duen bezela, orain arte cubatar
agintariek “herriarentzat jokatu du-
te, ez herriaren bidez”... Kritikei
kasorik ez eginik, Castrok ez dio
inoiz eman herriari bere lana bere
buruz moldatzeko askatasuna. Beti
pentsatu izan du gauza bera: hel-
buruak finkatzea zuzendaritzari eta
erreboluzio-buruzagiei dagokiela”.

Urte gutxitan, beraz, bi berrilarik
batera azaltzen digutenez, Cuban
ere burokrazia sortu da; eta buro-
krazia hori baztertu eta hurrundu
egin da herritik, honi aparato hotz
gisa agertu arte: “Sindikatoak
ihartu eta zurrundu egin direla di-
rudi, gehiegitan lantegien barruan
komunista “tribu” bat bihurtuz...
Partidoa, era berean, administra-
zioaren kideegi, “osteen edo popu-
luaren arazoekiko hotx eta axola-
kabe agertzen da”. Berriz ere, be-
raz, eta halere Castrorekiko gure
onginahia gorde arren, gauza bat
dugu agerian: goitik egin nahi den
sozialismoak burokrazia dakarrela.

Ondorio hori geuk ateratzea ez
litzake gauza miragarria: horretan
gaude aspaldidanik. Alegia: behei-
iik gora egiten ez den sozialismoak
ezin-bestean dakarrela agintera bur-
gesia bezain gogorra den klase be-
rri bat, partido bakarraren apa-
ratoa.

Baina hauxe bera dio Karol ez-
kertar ezagunak: “gaur Castrok
beste burruka bat irabaz dezake:
sozialista demokrazi- kuntzarena...
Aukera beharraren ertzean dago:
edo guztiz sobjetar eredma onhar-
tuko du; edo sozialismoaren egiaz-
ko oinharriak jarri beharko, demo-
krazia beheitik eraikiz”.

Zergatik hau? K. S, Karol irakur
dezagun berriz: ‘“Pentsakera des-
berdin bat, bizimodu desberdin bat,
elkarrekiko hartu-emanak beste mo-
du batera, produzio-tegiean beste
jokabide bat: hau guzia izan behar
du herriak sozialista erresuma ba-
tean. Zer ote da, bestela, errebo-

luzioa? Kapitalistak bota, eta
hauen ordez “bonzoak” eta “ko-
mandanteak” ekarri! Langilearen

aldetik ezer ez da aldatzen: lante-

gietan atzo ari zen bezela ari da
gaur ere; lehen bezela, aginduak
bete eta isilik egon behar duen lan-
-indar bat da langilea”.

Castrok berak ulertu bide du ka-
koa, eta bere azkeneko hitzaldian
“oinharriko erakunde” berrien be-
harra aitortu du. Sortuko ote ditu?

Jakina denez, Moskuk ez du za-
balkuntza hori batere gogoko; eta
Castrtok, ezin-bestean, oso kontu-
tan hartu behar du Kremlin-en iri-
tzia. Dubcek-en arazoan garbi azal-
du zen haren behar hori; eta bes-
te askotan ere bai. Castrok beti
begiratu ditu, ordea, zeharka ko-
munista klasikoak, eta behin eta
berriz baztertu ditu gobernutik.
Noiz arte, ordea?

Besterik uste badu ere (eta hau
ez da gaurko gure karamila) es-
kuak lotuta ditu guztiz. Ekonomia-
ren aldetik Castrok ez du URRS-az
eta Ekialdeko erresumez besterik.
Nola jokatuko du, beraz, barne-po-
litikari dagokionez, Moskuk nahi ez
duen bide batetik? Moskuk ez di-
tu behin ere begi onez ikusi ez Cas-
tro eta ez Che Guevara.

Castro, horretara, lepotik heldua
dago. Eta nekez poz daiteke hone-
taz sozialista den inor.

Alde batetik, Cuba, marxismo-le-
ninismo ortodoxoaren bidetik abia-
tu diren erreboluzio guziak bezela,
burekraziaren menpean erortzen
ari da; eta partido bakarraren apa-
ratoa burgesia berri bihurtzen. Cas-
trok berak ikusi du. Baina Mende-
balde “libroak” gudu osoa egiten
bait dio castrismoari, Castrok ez
du bide bat baizik: hain zuzen ere,
mosku-zalekeria aurrerago erama-
tea!

Beste alde batetik, berriz, auto-
jestioaren bidea hartzea du, eta
burokraziaren kontra egitea. Orain
hori egin nahi duela iruditzen zaie
Karol-i eta Ochetto-ri, Nola egin-
go, ordea? Kremlin-ek ez du horre-
lakorik nahi (Dubcek, Garaudy,
Fischer, Tillon, eta abar, lekuko).
Moskuk, Stalinen garaian bezela,
teokrazia gorri bat nahi du, Lhasa-
-ren ordez Mosku ipiniz.

Eta hemen dator kakeoa: Mende-
baldeko ‘“demokraziek” berek ere
ez dutela horrelakorik nahi! Truji-
llo-ren ondoan Balaguer etortzeak
ez ditu mendrenik ere larritzen...
Baina Castro sozialismo egiazko ba-
tean barrena abiatzeak bai.

Ez Moskuk eta ez Washington-ek,
hortaz, ez diote Castrori eginkizu-
na erraztuko. Ez beste anitzek ere,
“demokrata” omen...

Munduke erreakzioa poziuko da;
ez gu, ordea. Aitzitik, madarikatu
egingo ditugu sozialismoaren etsai
guziak: bai teokrata gorriak eta bai
jimenaren zabalkuntzarakoan, eta
nahi diren zuhurkeriak eginik ere,
burges txuriak. Eta berriz ere, erre-
“bai” esango diogu Castrori.

LARRESORO

TUPAMAROAR

Azken bolara honetan etengabe
ari zaizkigu bai prensa, bai telebis-
ta ta bai gure irratiak Tupamaroen
arrapaketai buruz eta abar.

Baina, gehienetan gertatu ohi den
bezala berri ta albiste hauen plan-
teamenduak ez dira behar bezala
agertzen, nor bere interesak bai
dagoz tartean, ta betiko kapitalist
interesak, bereziki. Berri hauek za-
baltzeko erak jendea itsu-itsuan tu-
pamaro ta tankeratsuekoen aurka
jartzeko besterik ez dira. Egia esan
neroni ere ez zait gutxi kostatu
tupamaroek nortzuk diran eta zer
nahi duten arkitzea.

Horregatik berri hauen agerpen
sakonago bat egitearren eta eus-
kaldunontzat ere interesgarria de-
lakoan hitz bi erastera natorkizue.

Tupamaroen ekintzak Uruguay-ko
giro berezian begiratu behar dira.
Aldez aurretik esan behar da 500
familia direla Uruguay guztiko Iu-
rraldeetatik irugarren sail baten ja-
be baino ere gehiago. Feudo aroko
erakundeak dira heurenak. Burokra-
zia, berriz, geroz eta handiagoa da,
Estadua ohi bezala, erakunde ho-
rren sostengarri delarik. Eta hiru-
garren ekonomi sektore gehientsue-
na U.S.A-tarren mende arkitzen da.

Demokrazia aldetik itxurarik ez
zaio falta. lau urtetatik lau urte-

DIRELA - TA

tara antolatzen dituze auteskundeak,
eta bi alderdi dira egintera norge-
hiagoka hutsean igo ohi direnak,
bainan hauek ez dira egoerari buel-
tarik emateko gauza, ez ideolojiaz,
ez indarrez.

Gauzak horrela Tupamaroen ekin-
tza guztiek erreboluzioa egitera jo-
tzen dute. Tupamaro mubimendua-
ren sortzailea, Raul Sendic, neka-
zari langileen gidari zen legegizon
sozialista da, 1963-gn. urtean «Na-
zio askatasunaren mubimendua» be-
zala ekiten zutelarik.

Uruguay-ko sozialista alderdia, or-
dea, Europa-ko sozialista alderdie-
kin desberdin egiten da. Tupama-
roek sozialismua sartu nahi dute
bai, baina erreboluzio hau indarbi-
dez aterako dutelakoan dagoz. Sen-
dic-en ahoz: Izkiluekin egitea, ger-
tatzea, eta dagoeneko burgesiaren
legedia hausteak kontzientzia piz-
ten bai du eta iraultza egiteko be-
harrezko baldintzak kolokatu».

Tupamaroek hiri-gudaketa edo
«guerrillas  urbanas» deritzanetan
ari dira. Montevideo-n biltzen bai
dira Uruguay-ko gizakirik gehienak,
eta gainera, han ez da mendirik, lu-
rralde osoa soil-soila delarik.

Badirudi Tupamaroek larrialdian
ipini dutela Uruguay-ko gobernu eta
sozial egoera guztia. Arrapaketak

U R U G U A Y

Uruguay, Egoamerikan, faterri txi-
kiena da. 186.926 km.z2 bakarrik di-
tu. Baina horraitio, orain, egunero,
izparringietan, entzute andia dau-
ka. Tupamaroen baiturakaitik Uru-
guayek ospe andi bereganatu du.
Hainbeste arazoren zama eroan ezi-
nik, Uruguayko demokrazi jatorra,
Egoamertkan jatorrena, aspalditik
berantza dator.

Lehenago, demokrazi egoki baten '

menpean, hango gizarteko egiturak
poliki igitzen ziran, prolema guz-
tiak garbitu ez arren. Egoameri-
kan, bizimodu zuzen bat bazan Uru-
guayen arkitzen zan. Egoamerikako
Suiza zala esaten oi zan.

Orain izango dira 7 urte, hango
gauzak okertzen asi zirala. Oker-
tze horren sustraiak ekonomian
daude. Garia, aragia, esnekiak, ar-
tilea, linoa eta bestetariko lurgaiak
dira hango salgai onenak eta er-
bestera saltzen dira neurri onean.
Uruguayko lurraldeak, ederrak,
emankorrak, egotaro onagaz .eta
bear dan- beste uragaz, belardiak,
berehala ugaltzen dute. Gainera
itsaso eta ibai andi bategaz ingu-
raturik, erbesteratzeko ' erraztasun
aundiak eskeintzen diote eta ber-
tako ekonomiaren eragipen onenak
dira erbestetatze horreek.

Baina lurgaiak, egungo egunean,
0so astinduak izaten dira eskeintza
larregiagaitik, edonon gehiegi bil-
tzen diralako. Lurgaien salneurriak
berantza doaz mundu guztian eta
horregaitik, laterri askoren etorre-
raz geroago eta motzagoak biur-
tzen dira.

Lurgaiak, berezitu, banandu egin
bear dira eta mota guztiko fruituak
jaso irteera geiago, saltze geiago,
arkitzeko.

EKONOMIZKO POLITIKA

Gobernu uruguayarrak deflazioz-
ko politika bat darabil azkenengo
urteetan. Atsekabezko ondoreak da-
karkio hango gizarteari politika ho-
rrek. Beren bidez, salneurrien igo-
tze neurri-gabeak moztu egiten di-
ra. Baina mozte ori da-
nean, ekonomia otzituaz, dena joa-
ten da astiroago eta ekonomiaren
edatzea, zabaltzea edo anditzea
gelditu orduan bestetariko eragipe-
nak azaltzen dira berehala. Lan eza
izaten da ondore txarrena. Lan eza
larregi  azaltzen bada politikazko
egoerea makaldu egiten da aldi
berean eta deflazioaren neurriak
luzatzen ez badira. gizarteak, batez
bere, txiroak, asko nekatzen dira.
Gobernuaren xede guztiak ez dira
iritxi eta salneurrien igotzeak an-
diak izan dira aurten bere. Urru-
tizkina, ura eta.tximistargiaren sal-
neurriak urte barriagaz garestitu
egin diralako.

Gobernuak, egitarau” bat darabil,
iru zatitako egitarau bat. Lehenda-
biziko zatia eta eraginkorrena da
alogerak eta salneurriak izoztea.
Izotze au 1968 garren urteko gara-
garrilean sartu zan. Lege gogorren
bidez irauten ahal du politika ho-
rrek eta esan leike guda lege jator
bat dala. Salneurriak igoteko bai-
mena eskatu bear da aurretik eta
bear da, au da, industriaren edo
‘salerosteen eginta anditen bada,
alogerak bere azi egingo dira, bes-
tela, ez dago alogereen igotzerik.

Bigarren datorren neurria ;| diru
eskeintzea lotzea da eta irugarre-
na, gobernuaren eralgiak moztea
eta neurri egoki bategaz neurtzea.
Aurtengo utsa, au da, gobernua-
ren sarrerak eta eralgiak daukaten
tartea, 8.300 miloi pesotakoa izan-
go da; 1969 garren urtean, 9.900
miloi pesotakoa izan zan.

Ekonomiaren ibiltzea astunegia
bihurtzen danean berehala agertzen
dira eragozpenak, lehenago esan
dogun legez eta horregaitik, go-
bernuak neurri gogorrenak askatuaz
Barneko Irabazi Nasia (Producto
interior Bruto) azi egingo da barriz.
Azkenengo urteetan, biztanleen eto-
rrerak asko gutxitu dira eta horre-
gaitik asmo andiena da joera ori
iraultzea. Beste xede batzuek, lan

gert

geroz eta ugariagoak eta gogorra-
goak bai dira, diruetxeetatik ba-
tzuetan, izkilutegietatik besteetan,
eta azkenik ezagun bihurtu diren
diplomatikoek bide.

Mugimendu honek jende asko
eraman du espetxeetara, baina ge-
roz eta indartsugo irauten du bere
ekintza lanean herria sustraikako
iraultzara bideratu asmoz.

ALEJANDRO OYARZABAL

Uruguay: Abelgorr

eza aldentzea da,
etorrerak, obeto
Diru ezartzeak,

aberastasunak,
banatzea, etab.
lurgintzan, indus-
trian, turismoan, etxegintzan eta
bestetariko  ogibideetan obeterak
izango dira lantokiak sortarazteko.

Argentina eta Brazilen eragipe-
nak berehala astintzen dute Uru-
guayko ekonomia, laterri horreek
Uruguaygaz alkarren leiaketan sar-
tzen diralako. Artileagaz, aragi edo
okeleagaz, larruagaz, etab.

Artileak geroago eta salneurri
merkeago dauka eta gainera ar-
tzaiak geroago eta zerga astuna-
goak daramate. Naigabe asko ikus-
ten da artzaien artean eta neka-
zarien etxeetan bere. Aragiak bere
geroago eta irabazi gutxiagoagaz
saldu bear dira eta edotariko lur-
gaiak bere irteera obeagorik ez du-

ia, okeletarako.

nuak, lurgintza guztia barriztea nai
du, ale barriak erein, irrisa, lan-
dara barriak sartu, fruta zuhaitzak,
barazkiak landu eta laranjak bere
sartu.

Eragozpen horreek, gizarte bar-
nean urduria sartu dute eta bakea
lortzeko geroago eta arazo geiago-
ren aurka egin bear da.

Tupamaruak, zoritxarrez, ugaldu-
ko diralakoan gaude, arazo andienak
laster garbitzen ez badira.

URUGUAY ETA ESPAINIAREN
ARTUEMANAK

Azkenengo 10 urtetan, Urugua-
yen erosi dogu okela, gana, arti-
lea, larruak eta bestetariko lehen-
gai batzuk. Uruguayek, bere alde-
tik, guri erosi deusku, arrain gor-
dea, intxaurrak, gozokiak, tresnak

te: arnoak, gurinak, etb. Eragozpe- eta makinak eta edotariko indus-
nak anditzen dijoazelako, gober- trigaiak eta liburuak.
URUGUAY ETA ESPAINIAREN NAZIOARTEKO SALEROSTEAK
(Pesetak miloika)
Urteak Erosteak Saltzeak
1960 111 94
1961 20T 92
1962 162 200
1963 243 76
1964 544 96
1965 895 61
1966 624 67
1967 1.006 150
1968 828 192
1969 1.145 876
URUGUAYKO ZEHAZTASUN BATZUEK
1960 1965 1970
Zabalgune (km.2) - — 186.926
Biztanleak 2.540.000 2.715.000 2.820.000
Aberriaren etorrerea,
. (Pesoak miloika) 12.015 46.439
Barneko Irabazi Nasia,
(Pesoak miloika) 13.583 52.364 382.691 (1)
Etorrerea, biztanle bakoitzeko,
pesetak 94.600 14.874 14.018 (2)
Lurgintza: Garia (1.000 t) 420 547 329 (3)
Artilea (1.000 t) 72 85 86 (3)
Linoa (1.000 t} 50 71 43 (3]
Salneurriak eta alogerak:
Salneurriak askoka' (1963=100) 2.070 (4)
Bizikostaren ezaungarriak
% (1963=100) 78 224 1.990 (4)
Diruzko. ekonomia:
Diru aldatzea, peseta 1 = 0,05 peso 1,15 peso 3,57 peso
Diruaren salneurria, ehunekoa 4 4 4
Erantzukekoak: Urrea ($ miloika) 180 171 165
Erbesteko dirua ($ miloika) 74 19 51
Diru garbiketeak:
Nazioarteko salerosteak:
Erosteak ($ miloika) 244 150 171 (5)
Saltzeak (8 miloika) 129 191 169 (5)
Tartea — 115 41 — 2
Oharrak: Zehaztasun ez ezaguna.
(1) 1968.
{2) 1967.
(3) 1966.
(4) 1969.
. (5) \Urtarril-Azaroa, 11 ilabete. LARREA

